
<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 14-րդ և 16-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր ենթակայության <<Արթիկի նավթամթերք> փակ բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետության Շիրակի մարզ, քաղ. Արթիկ, Տուֆաբլոկների փողոց 14) 100% պետական սեփականություն հանդիսացող բաժնետոմսերը մասնավորեցնել դասական աճուրդով:

2.   Սահմանել`                                                                                                                                           

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2015 թվականի սեպտեմբերի 17-ի դրությամբ գնահատված արժեքը` 54, 836,480 դրամ.

2) աճուրդով մասնավորեցման ենթակա բաժնետոմսերի մեկնարկային գինը` 

54, 836,480 դրամ:

3.  2015 թվականի հուլիսի 1-ի դրությամբ Ընկերության պարտավորությունները՝ կրեդիտորական պարտքեր աշխատավարձի և աշխատողների այլ կարճաժամկետ հատուցումների գծով, կազմել են 5,196.0 հազ. դրամ:

4. Ընկերության բաժնետոմսերը (այսուհետ` գույք) դասական աճուրդով մասնավորեց​նելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

5. Ընկերությունը 2005-2013 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 15 օր առաջ մամուլում կամ զանգվա​ծային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի, գույքի արժեքի որոշման համար նախատեսված՝ 168 264 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել պայմա​նագրի կնքման և գույքային իրավունքների պետական գրանցման համար օրենքով սահմանված գումարներն ու տուրքերը:

7. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

8. Սահմանել, որ գնորդը գույքի վաճառքի գումարը վճարւմ է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե՝ ըստ գույքի գտնվելու վայրի:
                                                                                                       Ա. Սահակյան

	“Պետական գույքը մասնավորեցնելու մասին”

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ ԿԱ պետական գույքի կառավարման վարչության ենթակայության <<Արթիկի նավթամթերք>> ՓԲԸ-ն ընդգրկված է <<Պետական գույքի մասնավորեցման 2001-2003թթ. ծրագրի մասին>> ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկում /ծածկագիր՝ 20904.8/ և ենթակա է մասնավորեցման <<Պետական գույքի մասնավորեցման /սեփականաշնորհման/ մասին>> ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	<<Արթիկի նավթամթերք>> ՓԲԸ-ն մասնավորեցման է ներկայացվում երրորդ անգամ: Առաջին անգամ ըկերության բաժնետոմսերը ներկայացվել են մասնավորեցման ՀՀ կառավարության 09.02.2000թ.-ի թիվ 61 որոշմամբ՝ բաժնետոմսերի ազատ բաժանորդագրությամբ, իսկ երկրորդ անգամ ընկերության բաժնետոմսերը ՀՀ կառավարության 07.03.2003թ.-ի թիվ 894-Ն որոշմամբ մասնավորեցման են ներկայացվել մրցույթով, որը չի կայացել հայտ չլինելու պատճառով:

01.07.2015թ.-ի դրությամբ ՀՀ ԿԱ պետական գույքի կառավարման վարչության կողմից ներկայացված գնահատման համար անհրաժեշտ ելակետային տվյալների փաթեթի հիման վրա իրականացվել է ընկերության գույքի գնահատում, որի արդյունքում Ընկերության ակտիվների գնահատված արժեքը 17.09.2015 թվականի դրությամբ կազմել է 60032.480 հազ. դրամ, իսկ պարտավորությունների գնահատված արժեքը՝ 5196.0 հազ. դրամ: 

Ընկերությունն ունի անշարժ գույք՝
· Շենքեր-շինություններ -862.2 ք.մ (ավտոտնակ -32.5 ք.մ, տրանսֆորմատորային շենք -15 ք.մ, հակահրդեհային ցանց /3 հատ/ – ընդհանուրը` 395.3 ք.մ մակերեսով, շնանոց /2 հատ/ – ընդհանուրը` 181 ք.մ, պոմպակայան - 54 ք.մ, պահեստ -35 ք.մ, ուղղահայաց հրապարակ -149.4 ք.մ.): Սեփականության իրավունք է գրանցված նաև՝ 400 գծ.մ. երկարությամբ երկաթգծի նկատմամբ, որի շուկայական արժեքը կազմել է 6 000 000 ՀՀ դրամ: 

Անշարժ գույքի /բացառությամբ հողամասի/ գնահատված մեծությունը կազմում է 55494.480 հազ. դրամ: 

· Հատկացված հողամասի մակերեսը կազմում է 59090 քառ.մ, գտնվում է տարածագնահատման 12-րդ գոտում, որտեղ 1 քառ. մետրի կադաստրային արժեքը կազմում է 528 դրամ: Հողամասի կադաստրային արժեքը կազմում է 31 199,520 հազ. դրամ: 

Անշարժ գույքի սեփականության /օգտագործման/ իրավունքի գրանցման թիվ 28062013-08-0001 վկայական, տրված 28.06.2013թ.-ին:

Հիմնական միջոցներ /բացառությամբ անշաժ գույքի/՝ 7 հատ, գնահատված արժեքը կազմում է 4538.0 հազ. դրամ, այդ թվում՝
Կառուցվածքներ և փոխանցող հարմարանքներ՝ 1 հատ /քարե պարիսպ- շուրջ 1000 գծ/մ բավարար վիճակում/,

Արտադրական տնտեսական գույք, գործիք և այլն՝ 6 հատ /գրքերի պահարան -1 հատ անբավարար վիճակում, դիվան-մահճակալ -1 հատ բավարար վիճակում, գրասեղան -2 հատ բավարար վիճակում, զգեստապահարան -1 հատ բավարար վիճակում, պահարան -1 հատ անբավարար վիճակում/:

Առաջարկվում է ընկերության 100 տոկոս պետական բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գինը սահմանելով գնահատված արժեքի 100 տոկոսի չափ գումարով` 54836,480 հազ. դրամով: 

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավրեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Արթիկի նավթամթերք» ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	05.11.2015թ.-ի թիվ 01/83-5/33695-15
	1. «Պետական գույքի մասնավորեցման (սեփականաշնորհման) մասին» ՀՀ օրենքի (այսուհետ` Օրենք) 16-րդ հոդվածի 2-րդ մասի համաձայն` ՀՀ կառավարության որոշմամբ սահմանվում են նաև աճուրդով մասնավորեցման ենթակա ընկերության պարտավորությունները որոշման ընդունման պահին` ներառյալ հարկերի, տուրքերի և այլ պարտադիր վճարումների համար ապառքները, տույժերը և տուգանքները: Առաջարկում ենք Նախագծի 3-րդ կետը համապատասխանեցնել վերը նշված դրույթի պահանջին:

2.Նախագծի 4-րդ կետի համաձայն` Ընկերության բաժնետոմսերը դասական աճուրդով մասնավորեց​նելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում: Նշվածի կապակցությամբ անհրաժեշտ է նկատի ունենալ Օրենքի 30-րդ հոդվածը, ըստ որի վաճառողի պարտականությունները դադարում են նրա և վաճառողի միջև Հայաստանի Հանրապետության օրենսդրությամբ սահմանված կարգով մասնավորեցման պայմանագրի կամ բաժնետոմսերի գրանցման պահից: 
	1. Մինչև մասնավորեցման մասին ՀՀ կառավարության որոշման ընդունումը, այն քննարկվում է շահագրգիռ մարմինների կողմից և ՀՀ կառավարության նիստում: ՀՀ կառավարության նիստում քննարկվող որոշման նախագիծը արդեն իսկ պետք է պարունակի տեղեկություններ ընկերության գնահատված պարտավորությունների մասին, իսկ պարտավորությունները գնահատվում են ընկերության կողմից ներկայացված` ավարտված եռամսյակի վերջին օրվա դրությամբ կազմված  ելակետային տվյալների փաթեթի հիման վրա:

Հանրահայտ է, որ Ընկերության պարտավորությունները դինամիկ փոփոխվող մեծություններ են և չեն սահմանվում որոշման ընդունման օրվա դրությամբ, ՀՀ կառավարության որոշման ընդունման պահին դրանք հաստատվում են գույքի գնահատման օրվա դրությամբ, քանի որ դրանց սահմանումը ՀՀ կառավարության որոշման ընդունման պահին` ուղղակի հնարավոր չէ: 

ՀՀ-ում գործող գույքի գնահատման օրենսդրության համաձայն պարտավորությունները սահմանվում են գնահատման պահի դրությամբ: Ուստի, արված առաջարկությունը դա Օրենքի վերոնշյալ հոդվածի յուրովի մեկնաբանություն է, որը կատարելը պարզապես անհնար է և աննպատակահարմար:

2. Ընկերության մասնավորեցումը գործընթաց է, որը համարվում է կայացած, այլ կերպ` մասնավորեցված, եթե գնորդի հետ կնքած մասնավորեցման պայմանագիրը սահմանված կարգով ուժի մեջ է մտել և բաժնետոմսերը գրանցվել են: Ուստի արված դիտողությունը ընդունելի չէ:
	-

-

	ՀՀ ԿԱ անշարժ գույքի կադաստրի պետական կոմիտե
	02.11.2015թ.-ի թիվ ՄՍ/6824-15
	Առաջարկություններ և առարկություններ չունեն:
	-
	-

	ՀՀ արդարադատության նախարարություն
	25.11.2015թ.-ի 

թիվ 01/14/14621-15
	«Պետական գույքը մասնավորեցնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	-
	-


